
ԱՄՓՈՓԱԹԵՐԹ
“ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՍԵՊՏԵՄԲԵՐԻ  11-Ի N 1298-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ, <<ՄՇԱԿՈՒԹԱՅԻՆ ԾՐԱԳՐԵՐԻ ԻՐԱԿԱՆԱՑՄԱՆ ԳՐԱՍԵՆՅԱԿ>> ՊԵՏԱԿԱՆ ՀԻՄՆԱՐԿ ՍՏԵՂԾԵԼՈՒ, ՄԻ ՇԱՐՔ ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐ ՎԵՐԱԿԱԶՄԱԿԵՐՊԵԼՈՒ, ՀԱՅԱUՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2002 ԹՎԱԿԱՆԻ ԱՊՐԻԼԻ 17-Ի N 419   ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ,  ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՕԳՈՍՏՈՍԻ 22-Ի  N 1317-Ն, 2003 ԹՎԱԿԱՆԻ ՀՈՒՆՎԱՐԻ 30-Ի N 84-Ն, 2003 ԹՎԱԿԱՆԻ ՆՈՅԵՄԲԵ​ՐԻ 21-Ի N 1535-Ն ԵՎ 2005 ԹՎԱԿԱՆԻ ՓԵՏՐՎԱՐԻ 10-Ի N 119-Ն ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱ​ՉԵԼՈՒ ՄԱՍԻՆ”    

  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ  ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	N
	Առաջարկության հեղինակը
	Առաջարկությունը
	Պատասխանը

	1.
	ՀՀ արդարադա​տութ​յան նախարա​րութ​յուն
	1. Նախագծի 1-ին կետի 2-րդ ենթակետի նոր խմբագրվող 2-րդ բաժնի 9-րդ կետի 11-րդ ենթակետից անհրաժեշտ է հանել ՙև համայնքային՚ բա​ռե​րը` նկատի ունենալով, որ համայնքն ինքնուրույն գործող, անկախ մար​​մին է և ինքն է սահմանում իր ենթակայության գրադարաններում գրքե​րից օգտվելու պայմանակարգը: Հայտնում ենք, որ համայնքի uեփա​կանությունը կառավարելու և տնoրինելու, համայնքային նշա​նա​կութ​յան հարցեր լուծելու և համայնքի պահանջմունքների բա​վա​րա​ր​մանն ուղղված այլ լիազորությունները համայնքն իրականացնում է որ​պեu uեփական լիազորություններ` համաձայն Հայաստանի Հանրա​պե​տութ​յան Սահմանադրության 104-րդ և 105-րդ հոդվածների պահանջների և ՙՏեղական ինքնակառավարման մասին՚ Հայաստանի Հանրապետության օրենքի պահանջների:
	Չի ընդունվել, քանի որ ՀՀ մշա​կույ​թի նախարարությունը հանդիսանալով պե​տա​կան լիազոր մարմին սահմանում է գր​ա​դա​րան​ներում գրքային հավաքածուներից օգտվելու պայ​մա​նա​կարգը (ռեժիմը), ինչը չի նախատեսում միջամտություն համայնքային ենթակայության կազմակերպության սեփականությունը կառավարելու և տնօրինելու հարցերում:

	
	
	2. Նախագծի 1-ին կետի 4-րդ ենթակետում <<Վարչություններ>> բառից առաջ անհրաժեշտ է լրացնել <<1.>> թիվը:
	Ընդունվել է կատարվել է հա​մա​պա​տաս​խան ուղղում

	
	
	3. Նախագծի 2-րդ կետը չի բխում <<Հիմնադրամների մասին>> Հայաստանի Հանրապետության օրենքի 29-րդ հոդվածի պահանջից, որի համաձայն հիմնադրամը կարող է վերակազմակերպվել միայն հիմնա​դրա​մի` այլ հիմնադրամին միացման կամ այլ հիմնադրամի հետ միա​ձուլ​ման ձևով, եթե դա նախատեuված է կանոնադրությամբ: Այդ առու​մով նախագծից անհրաժեշտ է հանել ՙԳրքի և հրատարակչական գործի կենտ​րոն՚ պետական ոչ առևտրային կազմակերպությանը վերաբերող դրույ​թները: Մասնավորապես խոսքը վերաբերում է 5-րդ, 6-րդ, 7-րդ կե​տե​րի դրույթներին:
	Ընդունվել և կետը փոփոխվել է

	
	
	4. Նախագծի 8-րդ կետում անհրաժեշտ է ճիշտ նշել Հայաստանի Հան​րա​պետության կառավարության 2002 թվականի մարտի 26-ի թիվ 158 որոշ​ման և 2006 թվականի մայիսի 26-ի թիվ 795-Ն  որոշման վեր​նա​գրե​րը:
	Ընդունվել է կատարվել են համա​պա​տասխան ուղղումներ:

	2.
	ՀՀ ֆինանսների նախարարություն
	         1. Հայաuտանի Հանրապետության կառավարության 2003 թվա​կա​նի սեպտեմբերի 11-ի <<Հայաuտանի Հանրապետության մշակույթի նա​խա​​րարության կանոնա​դ​րու​թ​​յունը և աշխատակազմի կառուցվածքը հաu​տատելու մաuին>> N 1298-Ն որոշ​ման մեջ առաջարկվող կա​ռուց​ված​քային ստորաբաժանումների փոփոխություն​ները գտնում ենք ան​հրա​ժեշտ կատարել ՀՀ մշակույթի նախարարության աշխատակազմի կա​ռուցվածքային ստորաբաժանումների ընդհանուր թվաքանակի և պահ​պանման ծախսերի սահմաններում: Միաժամանակ հայտնում ենք, որ ՀՀ մշակույթի նախարարության աշխատակազմի հրատարակչական գոր​ծի գործակա​լության վերակազմա​կերպման հետ կապված փո​փո​խու​թ​յունները պետք է արտացոլվեն նաև ՀՀ վարչապետի 1998 թվա​կա​նի նոյեմբերի 6-ի N 620-Ն որոշման մեջ:  
	Չի ընդունվել, քանի որ նախարարության աշխատակազմի հաստիքա​ցու​ցակը կսահմանվի նշված որոշումն ուժի մեջ մտնե​լուց հետ`ՀՀ վարչապետի համապատասխան որոշ​​մամբ:

	
	
	           2. Անընդունելի ենք համարում Նախագծի 2-րդ կետը, քանի որ <<Հիմնա​դրամների մասին>> Հայաստանի Հանրապետության օրենքի 29-րդ հոդվածի 1-ին մասի համաձայն` հիմնադրամը կարող է վերա​կազ​մակերպվել միայն հիմնադրամի՝ այլ հիմնադրամին միացման կամ այլ հիմնադրամի հետ միաձուլման ձևով, եթե դա նախատեսված է կա​նո​նադրությամբ:

  Միաժամանակ <<Հիմնադրամների մասին>> Հայաստանի Հան​րա​պե​տութ​յան օրենքի 13-րդ հոդվածի 1-ին մասի 2-րդ կետի համաձայն` հիմ​նա​դրամը հիմնադրելու մասին որոշում կայացնելիս հիմնադիրները պետք է միաձայն նշանակեն հիմնադրամի գործադիր մարմնի ղեկա​վա​րի ժամանակավոր պաշտոնակատարին: Հետևաբար Նախագծում առա​ջար​կում ենք նշել հիմնադրամի գործադիր մարմնի ղեկավարի ժամանակավոր պաշտոնակատարին:
	Ընդունվել և կետը փոփոխվել է: 
Ընդունվել և կետը փոփոխվել է

	
	
	          3. <<Պետական ոչ առևտրային կազմակերպությունների մասին>> ՀՀ օրենքի 9-րդ հոդվածի 3-րդ ենթակետի համաձայն` պետական ոչ առևտրային կազմակերպության հիմնադրման մասին հիմնադրի որոշմամբ սահմանվում են նրա գործունեության առարկան և նպատակները, այդ թվում` նրա կողմից իրականացվող ձեռնարկատիրական գործունեության տեսակները, կազմակերպու​թյանը սեփականության իրավունքով հանձնվող և (կամ) ամրացվող գույքի կազմն ու արժեքը:

          Սակայն ներկայացված Նախագծում բացակայում են նոր վերակազմակերպվող <<Գրքի և հրատարակչական գործի կենտրոն>> ՊՈԱԿ-ի գործունեության առարկան և նպատակները, ինչպես նաև նրա կողմից իրականացվող ձեռնարկատիրական  գործունեության տեսակները: 

  Ելնելով վերոգրյալից առաջարկում ենք Նախագծում ավելացնել համապատասխան դրույթներ նշվածի վերաբերյալ, ինչը հնարավորություն կընձեռի նաև ՀՀ մշակույթի նախարարության աշխատակազմի հրատարակչական գործի գործակալությունը և <<Գիրք>> հիմնադրամը ՊՈԱԿ-ի վերակազմակերպման նպատակա​հար​մարության  գնահատման համար:
	Ընդունվել է կատարվել է համա​պա​​տաս​խան լրացում:

	
	
	4. Նախագծի 7-րդ կետի <<սույն որոշման 5-րդ կետով>>  արտա​հայ​տութ​յունը փոխարինել <<սույն որոշման 6-րդ կետով>> արտա​հայ​տութ​յու​նով:
	Ընդունվել է կատարվել է համա​պա​​տաս​խան ուղղումներ: 

	3.
	ՀՀ քաղաքացիական ծառայության խորհուրդ
	1. Հաշվի առնելով  <<Քաղաքացիական ծառայության մասին>> Հայաս​տա​նի Հանրապետության օրենքի 29-րդ հոդվածի պահանջները, ան​հրա​​ժեշտ է Նախագծի  1-ին կետի  4-րդ ենթակետը շարադրել հետևյալ խմբա​գրությամբ.

<<4)  Հայաստանի Հանրապետության մշակույթի նախարարության աշխա​​տակազմի՝
1) մշակութային ժառանգության և մշակութային արժեքների վար​չութ​յու​նը  վերանվանել  մշակութային ժառանգության և մշակութային արժեք​ների և ժողովրդական արհեստների վարչության.

2) ժամանակակից արվեստի ու ժողովրդական արհեստների վար​չութ​յու​նը վերանվանել ժամանակակից արվեստի վարչության.

3) մշակութային ծրագրերի  կառավարման և մոնիթորինգի վար​չութ​յունը վերանվանել մշակութային զարգացման ծրագրերի ու մոնի​թո​րին​գի վարչության.

4) միջազգային համագործակցության և սփյուռքի վարչությունը վերան​վա​նել միջազգային համագործակցության վարչության.

5) ֆինանսական վարչությունը վերանվանել ֆինանսատնտեսա​գիտա​կան վարչության:

Այդ կապակցությամբ որոշման N 2 հավելվածի առաջին բաժնի 1-ին կե​տը շարադրել հետևյալ խմբագրությամբ.

<<1. Վարչություններ՝ 

Մշակութային ժառանգության և մշակութային արժեքների և ժողովրդա​կան արհեստների վարչություն
Ժամանակակից արվեստի վարչություն
Մշակութային զարգացման ծրագրերի ու մոնիթորինգի վարչություն
Միջազգային համագործակցության վարչություն
Ֆինանսատնտեսագիտական վարչություն
Գործերի կառավարման վարչություն՚:
	Ընդունվել է կատարվել է համա​պա​​տաս​խան ուղղումներ:

	
	
	2. Նախագծի 2-րդ կետով նախատեսված է Հայաստանի Հանրա​պե​տութ​յան մշակույթի նախարարության աշխատակազմի հրատարակչական գոր​​ծի գործակալության և ՙԳիրք՚ հիմնադրամի վերակազմավորման ձև​ով <<Գրքի և հրատարակչական գործի կենտրոն>> պետական ոչ առևտրա​յին կազմակերպության վերակազմակերպման մասին դրույթ:

Նշենք, որ հիմնադրամի վերակազմակերպման և պետական ոչ առևտրա​յին կազմակերպության ստեղծման հետ կապված հարա​բե​րութ​յունները կանոնակարգված են  ՙՊետական ոչ առևտրային կազ​մա​կեր​պությունների մասին՚ Հայաստանի Հանրապետության օրենքի 9-րդ մա​սի 1-ին մասի և ՙՀիմնադրամների մասին՚ Հայաստանի Հան​րա​պե​տութ​յան օրենքի 29-րդ հոդվածի 1-ին մասի դրույթներով:

Հի​շյալ նորմերի ուսումնասիրությունից կարելի է եզրակացնել, որ Նա​խագծի 2-րդ կետը հակասում է վերը նշված հոդվածների պահանջ​նե​րին:

Ուստի՝ առաջարկում ենք Նախագծի  2-րդ կետը համա​պա​տասխա​նեց​նել հիշյալ հոդվածների պահանջներին:
	Ընդունվել է կատարվել է համապատասխան ուղղումներ:








